
0,1 Dihtens het ich mich verlaubt

0,2 von d’ zeit her seit min haubt

0,3  Manger laye done gewan .

0,4  Siden dizzen suese- singe-

0,5 Zwitzern grelle- . snurren clingen
0,6  Die doene ich gelernet han

0,7 Die mir vor gar vnkunt waren

0,8 Biz ich kam gen fuemfzich iaren

0,9 Da hub sich ir ampt an

0,10  Daz mir teglich erzeigt

0,11  wie sich gen dem tode neigt
0,12 Inalter zit wip vnd man

0,13  allein mir nu- die oren diezzen
0,14  vnd die augen veber fliezzen

0,15  Doch wil ich ein buochlein

0,16  Minen gute- frevnd- tihten

0,17  vnd mit reimen also berihten
0,18  dazsida bi gedenken mein

0,19  Swelhe ez lesen od’ hoeren lesen
0,20  die sueln miner sele wesen

0,21  Genedic . wanne geschriben stat
0,22 Swer fuer des and’n schulde bite
0,23 Sein selbes sele loese er da mite
0,24  vnd tilige auch sein missetat
0,25  Vor het ich siben buechlin

0,26  In tevtsch gemacht . vnd i- latin
0,27  fuemfthalbez . daz ist war

0,28  Daz halb wil ich lazzen beliben
0,29  vnd wil daz ze ersten schriben
0,30  Gotes gute mich bewar

0,31 an worten an werke- vn- an sinne
0,32  daz ich sein also beginne

0,33  vn- auch volbringe in sinem name-
0,34  daz ez got geneme sei

0,35  vnd daz wir werden leides frei
0,36  Sprechet alle mit mir “amen”
0,36a Nu wizzet frauwen vn- man

0,36b  daz sich ditz buch hie hebt an

ICh kom vf ein heide

zu gut’ augenweide

Di harte wol gezirt was

Da drvnge- die blume- durch daz gras
Vo- blume- was si pfellarvar

ein stik d’ mich brahte dar

D’ was grasik vnd smal

Di heide lac in eine- tal .

Glich ze mezzen vnd niht ze breit
Mit hohen bergen vembleit

Dar inne begonde ich vembgen
Da sahe ich einen bavm dort sten
Vf einem gruenen reine
Gesuendert alterseine

D’ was geziert harte wol

wa-ne er stunt liht” blume- vol
vnder dem baume einhalb was
ain harte wunneclichez gras

Da bi stunde ein wilder dorn

D’ het im da ein stat erkorn

da bi . stunde ein lache

wizzet daz meinet sache

wanne da bi stunt ein brunne

da was michel wunne

vf dem bavme sungen die vogelli-
waz moehte wu-neclicher sin

Da d” bavm den ich sach

vf d’ haide als ich . e . sprach

Sin bluote warde ane

Geladen ward er sane

Mit mang’ birn daz ist war

e. denne die zitich wuorden gar
ein teil ward ir gebrochen ab

Die lazze wir beliben swer die hab
Swem d’ saurn einiv wart

den gerav vil leihte die vart

D’ and’n birn was dennoch genvc
Swi vil daz weter an sie sluc
Doch wolten sie niht vallen

Biz daz si zitik alle

Mit einander wurden gar

Do kom ein wint geflogen dar

D’ ist virwitz genant

In han die meide wol erkant

vn- auch di vrauwe- veb’ alle lant
er schuette den bavm san zehant .
So rehte wunderliche

daz die birn geleich

Mit einander alle

Da von begonden valle

Ein teil ir in die lachen quam
Niemant die her auz nam

Ein teil viel in den brunnen

Di beliben vagewunnen

Ir viel ein teil in den dorn

Mich dvnket die sin auch v’lorn
wanne si muezzen faulen dar an
Niht wol ma- daz erwenden kan
Ir viel ein teil auch auf daz gras
Di lage- wol swie vil d” was
alleine daz weter in tet we
Doch v’duerben ien and’n . e .
Die da lagen an boeser stat

als man euch vor bescheide- hat
Nu merket iunge levte

waz d’ baum bedevte

D’ dorn vnd auch daz grvene gras
vnd swaz mere- auf d’ heide was
Da got gewaltes riche

ze lob im sunderlich

adam geschuf von erden

zu d’ wir muozzen werden

Do lac er alterseine

Ich geliche in dem reine

ein rippe got vz im do nam

von d’ vnser mut’ eua quam

Si beduetent den bau- alein

Der da wuhs vf dem rein

wa-ne si waren beide

ane suende vnd reine meide

Des het got nimm’ si vertriben
vn- wern ewiclich si beliben

In dem fronen paradyse

wern si beliben wise

vn- hete- behalte- sin gebot

So wern wir frei vor aller not
Da si vIurn die wunne

Der geitikeit brvnne

wuhs vemb die selbe- missetat
Der manich sele versenket hat
Da si v'dinten gotes zorn

Da wuhs d” hofferte dorn

von d’ selben sache

wuhs manger suenden lache
Grozze reuwe doch an in beide- was
Die reuwe bedevtet daz grvene gras

“Eva” des ersten wibes nam
Braht vns in suende vn- in scham
Daz hind’ wart b’ fuer gekert “aue”
Da von wart vnser heil gemert
“aue” daz vil suezze wort

Braht vns aller frevden hort
“Eva” braht vns in den tot

da half vns “aue” auz der not
“aue” sant marien gruz

Mache vns aller swere buz

Dirre buchstaben sint nuer dri
die machten vns eigen vnd fri

D’ apfel de- vrauwe eua brach
Machte vns allez vagemach

Des bavmes fruht het vns v’leit
eins andern buorte nam vnser leit
Daz was der bavm an de- krist leit
Die marter durch die kristenheit
Da adam vnd eua beide

vo- d’ wunneclichen heide

Des paradises musten scheiden
Da lebten si mit leide

Verflucht was die erde

da ir lipnar solte werde

Da wuhsen hage vnd dorn

Daz kam von gotes zorn

frauwe eua zwen suone gewan
der eine wart ein ackerman

Der was geheizzen kayn

abel hiez der bruder sin

der was ein hirte biz an den tach
daz er sider tot gelach

von sinem bruder d’ in sluch

Da mit si der rede genuch

abel hat den leip verlorn

. e. danne sin vater wer geborn
Seit gewan vrauwe eua kinde vil
von den ich niht sagen wil

Doch seit des von mir gewis

ein buch daz heizzet “Genesis”
Da vindet man geschriben an
Swer lesen vnd versten kan

von d” werlde angenge

Die rede wer mir ze lenge

vnd auch die wort ze strenge
Daz ich sie soelte brenge

von latin ze devte

Der sueln closterleute

Pflegen vnd ander pfaffen

Die got dar zu geschaften

Hat . daz sie gut bilde geben

vns layen an lere vn- auch an leben
Ich mueste durch den i-twiz

Den vrauwe- euen apfelbiz

Hat broht vns leider alle

In dise materie valle

vnd mueste von erste verkuenden
daz vrsprink aller suenden

Daz sere noch vf vns erbet

vnd leib vnd sel verderbet

Seit dise wilde werlde hat

So manger lay missetat

Broht in ein gewonheit

von teglich’ emzikeit

Daz mange- leute- ofte ist leit

Ob man in sagt die worheit

In d’ mitteln sueln wir varn

vnd die warheit doch niht sparn
vnd sueln den iunge- levten

Die birn daz bedevten

Die von dem baume sint gevalle-
Seht die gelichen sich vns allen
Die von dem bavme sint bekome-
als ir da vor nu- habt vernomen
// Die heide bedevtet dise werlde
Die got gewifelt vnd geberlde

hat mit mang’ lay wunne

Ir di-et . mane vnd auch d’ sunne
vnd auch des firmamentes schin
Ole obz getreide hoenic vnd win
Laub gras blume- vnd kle

vnd manik wunder in dem se
Vogel visch wuerme vnd tier

Die zit des jares geteilt in vier
Fiur luft erde holtz vn- steine
elliv dink groz vnd cleine

enge wit . kurtz lank . smal breit . sinwel
Swartz wiz . rot bla grven brun gel .
Herpfen leyren seiten klingen
Menschen stimme vnd voglin singe-
wazzers wunder in siben gerihte-
D’ meyst’ lere vnd hohez tihten
Manik wunneclicher lip

Den in d’ werld hat man vn- wip
vnd manic antluetz erluhtet gar
Lilyen vnd rosen var

Swie vil ditz wunne hab vberal
Doch ist die werlde ein iam’tal
Gen d” wunneclichen stat

In d’ got geziert hat

Sein gesinde also daz weip noch ma-
di freud niht durchgrvnde- kan
Nv wil ich ab’ griffen an

Die rede als ich si lazzen han
Mit bergen die heide was vembleit
wanne solhe sorge vn- arbeit

die werlde haben vmbvangen

Sit mit des todes zangen
Begriften ist allez daz nv lebt
kruechet flueget od” swebt
wanne mit stet- freuden mak
Niemant geleben einen tak

Seit nv so mang’ lay kint

von adam her bekomen sint

So suel wir von vns scheiden
Tuden ketzer heiden

vnd sagen von den kristen

wie mit mange- listen

Die veinde ir leider lagent

vnd wie dick auch wagent

Meide knehte man vnd wip

Sele vn- ere gut vnd leip

Des vallent si gar vngelich

Tunge alte arme vnd rich

Ein bavm in sin’ blvete

Gibt den luten hohgemuete
alsam tunt den frauwe- ir kint
Die wile si in kindes iaren sint
Swenne sie die kintheit veb’strebe-t
vnd nimm’ in vorhten lebent
San kvemt her virwitz gerant
vnd loest den maiden vf die bant
Die knehte loest her selphart
Die vor ir mut’ waren zart

Si nement her nach vngliche- val
als die birn in dem tal

Hie hebt sich an d’ hofferte dorn
Sw’ dar vf vellet d’ ist verlorn
der birn ein teil viel in de- dorn
Manic sele leid’ ist v’lorn

von dem dorn wanne er hat

Die wurtzzeln aller missetat
zorn haz . vnd gitikeit

vnkevsch vraz . dar zv lazheit

Gen allen guten dingen

kan die hoftart bringen

Daz lucifer ein tevfel wart

Daz kom von siner hoffart

war quam sin hohe wirdikeit
Die got het an in geleit

Die viel in den hellegrunt

Des hat d’ selb hellehunt

vil manic sele an sich gezogen
Die w’ltlich hoffart hat betroge-
// Ketzerie ruemen tratzen
Spotten schrien ravften kratzen
Schallen prehte- ringen springen
Stuerme- vehten lauffen ringen
Rauben brennen morden stechen
Droen smehen vebelsprechen
Stozzen twinge- vahen slahen
Renne- sprenge- wuergen hahen
Fuernemisch hertikeit
Stoltzire-n vn- boese glihsenheit
Loterwise vnd lotercleit

an trinken an spise vnmezzikeit
Zaubern gaukeln lige- trigen
Fluchen schelten swern krigen
Ditz ist d” hofferte ingesinde

Bi den ich selte- iht gutes vinde
Sit smehen tratzen hoffart ist
So lat ev sage- in kurtzzer frist
wie manic vowerdez smehen

wir hoeren vnd sehen

von mang’ vrauwe- stoltzheit
der hertz enpor die hoffart treit
vnd lat euch bescheiden

Z em ersten von den meiden
von den wilden vnd vnsteten
meiden vnd von vebeln vnd guten
weiben vnd von den meiden di man
vnzeitich ze manne geit .
Kvrtzen mut langez har

habent die maide sund’bar

Di zu irn tagen komen sint

Di wal machet in daz hertz blint
Die augen zeigen in den wek
von den augen get ein stek

zu dem hertzen niht gar lank

vf den stiget manik gedank

wen si nemen oder niht

au we wie dick daz geschiht

daz genug besitzent von d” wal

die sie habent ane zal

Ditz ist z em ersten ir gedank
“dirre ist kurtz iener ist lank

einer ist partoht vn- ist alt

Der ander iunc vnd vebel gestalt
Dirre ist mag’ vnd smal

Der ist veizte vnd ist kal

Dirre ist edel der ist swach

Iener selten sper zebrach

einer ist weiz d” and’ ist swartz

So heizzet einer meister hartz

Der ist bleich dirre ist rot

Iener izzet selten vroelich brot
Dirre ist eigen iener ist fri

wolte er ich lege im gern bi

Dirre ist rich iener ist arm

der en kvemt niht an mine- arm
ein’ ist des leibes gar ein zage

der ander ist ein loser krage

einer ist niht gar wol gezogen

der ander hat meide vil betrogen
einer ist mir liep dem bin ich leit
daz machet sin vnstetikeit

einer get grinent als ein hvnt

Dem and’n nie kein zuht wart kvnt
Der dritte ist edel und gar ein slunt
Der vierd ein schalk biz an de- grv-t
Des fvemften atem ist vngesunt
Der sehste hat einen witen munt
Der sibende kan mange- boesen fvnt
Der ahte hat vil manik pfvnt
Boeslich verzert bi sinen tagen

als ich sin frevende horte clagen
Dirre ist als ein tresterkorp

Iens nas ist als ein sensenworp
einer ist wanneht als ein trok

D’ ander knvrrot als ein stok

D’ dritte ein leinhose vnd ein sok
D’ vierd hat eine- blozzen rok

D’ fvemfte ist gar ein narrebok

D’ sehste ein slaht vnd ein gedrok
D’ kan sich mavzzen als ein habich
Iem hangen die packen als ein wadich
einem siht man di schultern storre-
als pockes hoernet vnd rindes knorre-
Dirre ist gelwer denne ein wahs
Iener snavdet als ein dahs

Disem gestrichen leit sin vahs

als ein wol gebuerstet flahs

Die nasen dirre auf rimpfet

vil selten iener schimpfet

ein’ spilt d” and’ stilt

Den dritten bosheit niht bevilt
D’ vierd vnsamft haimlich hilt
nach dem min hertz vil selte- quilt
D’ ist gar als ein lemblin vzzen
Doch mak ein woelflin da wol lavzze-
Iener wer gar ein edelink

Denne d’ ziterhelblink

Dirre ist gar ein sidenswantz

Ien’ ist d” meide rosenkrantz

Sin stimme ziert vil wol den tantz
an im lit wol mins h’tzzen glantz
wanne er hat gel vnd reidez har
Mit dem ich leider niht en tar
Mich erkosen nach minem mute
vor d’ leiden merker hute”

In disem getrehte lit manic meit
Di selte- liep da mit beiait

// Ir suelt wizzen die da welt

Daz die dicke ir hertz quelt

die ab’ v’holn lieb treit

Die hat v’borgen hertzen leit

Ir wirt von lieb dick we

Nv mag ich ab’ sprechen als e

Die maide valle-t nach d” wal

als die birn in dem tal

Die vorn solte ir haubt neigen

Di mvz den levte- irn nak zeigen
wie schoen har vnd zoepfe si habe
Di von dem nacke hange- hin abe
So machent die reiden loecklein
Daz si als ein rehboecklein

vorn wol vf gerihtet get

Meiden ez doch vebel an stet
Gelbe kitel vnd Mursnitzen
lazzent manig meide niht gesitzze-
Die mit fleizze erbeiten soelten
Ob sie ir zuht behalten woelten
Die lauftent hin die lauffent her
Ob iemant da si d’ ir ger

Od’ ir geswentze lobe

Ir manig vert reht als ob sie tobe
So sie daz swentzlin vorn an siht
“Nv wol her wer wil sin iht?”

Truege- si mentel od” huellen an
wie soelten danne die iungen man
vf den ahseln die schilte gesehen
d’ glentzlin sol d” minne spehen
vn- auch die pat’nostersnur

Die dick durch die vinger fur

On alle andaht wenne sie den sach
Nach des lieb sie sich brach

Vil mere danne nach gotes liebe
verholn lieb wirt dicke ze dieb
werlttorn kuennen wund’s vil

Des ich nimm’ hie schriben wil
alleine da von nv manig luete

vil lieb” hoeren sagen hute

Denne von d’ heiligen schrift lere
vnsers h'ren guete muezze vns bekere-
Hohgueltiger schatz wart nie vf erde-
vnd sol dar zu auch nimm’ werden
denne d’ . den tumme meide v’liesent
Swa sie vneliche minner kisent

// Swelhe meide zu manne- w'de-t gegebe-
Od’ in ein geistlichez leben

von ir mut’ werdent genomen

e . si zu iren tagen sin komen

Sie sin arm oder riche

Die sint wol den birn geliche

Die grvene ab wurden gebrochen
als ich nv han gesprochen
Niemant weiz wie sie geraten
Gesoten vnd gebraten

Sint grvene birn selten gut

Manik wip alsam tut

// Selten wirt sines leides rat

Der ein vebel wip hat

wanne nie kein tier erger wart
Denne ein wip von vebeler art
Dem ab’ ein gute wirt beschert
Swa d’ in dem lande vert

Der mvz sin ein selik man

wanne sie mit ir zuehten kan
Gemern ir beid’ selikeit

Si ist ein kron d’ wirdikeit

Selten widervert ir leit

Swelh wip ir manne gern v’treit
Auch sol d’ man ir pflegen schon
So gibt in paiden got ze lon

Daz sie mit frevden alten

vnd leib vnd sele behalten

0,462a
0,463
0,464
0,465
0,466
0,467
0,468
0,469
0,470
0,471
0,472
0,473
0,474
0,475
0,476
0,477
0,478
0,479
0,480
0,481
0,482
0,483
0,484
0,485
0,486
0,487
0,488
0,489
0,490
0,491
0,492
0,493
0,494
0,495
0,496
0,496a
0,496b
0,496¢
0,496d
0,496¢
0,496f
0,496g
0,496h
0,496i
0,496]
0,497
0,498
0,499

Ditz ist von d” hoffart weise vn- war an sie leit .
Doch hat d” hofferte dorn

mangen ast vo- d’ verlorn

Leid’ manic sele wirt

Die mit valle in niht v’birt

Hoffart lit an schone

Hoffart . lit an gedone

Hoffart lit an kvenste

Hoffart lit an guenste

Hoffart lit an striten

Hoffart lit an riten

Hoffart lit an gewande

Hoffart lit an schande

Hoffart lit an ritterschaft

Hoffart lit an meisterschaft
Hoffart lit an losen triten

Hoffart lit an stoltzen siten
Hoffart kan di kel auf recken
Hoffart kan drauwen vnd schrecke-
Hoffart kan arme levte erstecken
Hoffart wil alle dink nider strecken
Hoffart wont bi petelsecken
Hoffart wont bi kvenen recken
Hoffart minnet lop fuer got
Hoffart durch rum get in den tot
Hoffart ist an tugende- lam
Hoffart ist guten levten gram
Hoffart kan boslich spehen
Hoffart kan boslich sehen

Hoffart lavzzet in mang’ kappen
Hoffart wont pi reisen knappen
Hoffart fuert an irem reyen
Muenche pfaffen vnd leyen

Swa hoffart ist bi richtum

Dev hoffart hat den obersten rum
Manik klein dink nidert hohe- mvt
Manik groz dink lutzzel schade- tut
Hoffart wider hoffart

Machet mangen levten grobe- part
Hoffart wid’ hoffart

Hat manik lant niht wol bewart
Hoffart wid’ hoffart

Wendet manger sele ir himelvart
Daz lucifer ein tevfel wart

Daz kom von grozzer hoffart

Da von sprach hie vor alsus

Der liebe sant Gregorius

“Dem v’stozzen engel ist er gelich

0,500
0,501
0,502
0,503
0,504
0,505
0,506
0,507
0,508
0,509
0,510
0,511
0,512
0,513
0,514
0,515
0,516
0,517
0,518
0,519
0,520
0,521
0,522
0,522a
0,523
0,524
0,525
0,526
0,527
0,528
0,529
0,530
0,531
0,532
0,533
0,534
0,535
0,536
0,537
0,538
0,539
0,540
0,541
0,542
0,543
0,544
0,545
0,546

er sei iunk arm oder rich

Swer sich veber ander luete wil
vnrehtes gewaltes an nemen ze vil
vnd swer des gert daz sin genoz
In fuerhte des hoffart ist ze groz”
pfaffen ritter vad gebaure

Sint alle gesippe von nature

vnd sueln gar bruederlichen leben
Swer meist’ od’ riht’ wirt gegeben
veber sin genoz d’ sol mit gueten
vnd niht mit hoffart sie behuten
vnd sol mit bescheidenheit

vz rihten beidev lieb vnd leit

Nv ist gewaltes also vil

Daz ez get fuer alle zil

Treuwe vnd gerehtikeit

Ist mangen h'ren leit

// Ein vogel den and’n izzet

ein tier daz and’ frizzet

ein visch den and’n slindet

ein mensch daz ander schindet
an leib . an eren an gute

Mit vngetreuwen mute .

vo- boeser h’ren hofgesinde vn- amptlevete hoffart vnd vnzuht .

hoffart vil mangen hat betroge-
keiser kvenge vnd hertzogen
Grafen fuersten vnd frien

suln veb’ sich selber “waffen” schrien

Daz si von adel sint geborn
vnd leider hulde hant gesworn
Hofterte . vnd vil mang’ vntuge-t
Di si nu lerne- vf von iugent
Des vellet ir gar vil vf den dorn
Got gebe daz si niht sin verlorn
waz tut schoen adel vnd iugent
Die freidic ist on tugent
weilent da die herren sazzen
vnd ir brot mit eren azzen

vor irm gesinde ansihticlich

In gotes namen zuehticlich

Da wart manic edelkint gesant
von einem lande in z ander lant
Daz ez zuht vnd ere

noch frummer herren lere
Soelte lernen in siner jugent
Da von im lob solte vnd tugent
Gar ane missewende

Becleiben biz an sin ende

0,547
0,548
0,549
0,550
0,551
0,552
0,553
0,554
0,555
0,556
0,557
0,558
0,559
0,560
0,561
0,562
0,563
0,564
0,565
0,566
0,567
0,568
0,569
0,570
0,571
0,572
0,573
0,574
0,575
0,576
0,577
0,578
0,579
0,580
0,581
0,582
0,583
0,584
0,585
0,586
0,587
0,588
0,589
0,590
0,591
0,592
0,593
0,594

Nv ist so manik boeser sit

D’ mange- h’ren volget mit

Die gar sint an zuehten blint

Daz ein edel man sin kint

Mochte vil nach also gerne

von im senden in ein taberne

also zu den herren . d’ gesinde

Nach vnzuehten trahtet swinde
Pfaffenfuersten meine ich niht

Pi den niemant kein vnzuht siht

Die sehent geschriben vnd wizze- wol
waz man tun vnd lazzen sol

Swelhe stete sten auf hohe- berge-
Die mvegen vnsanft sich v’berge-
Swelh mensch in hohe- wirde- stet
Des wartet die werlde swa ez get

Da von zem allen herren wol

Daz ir hertz wer tugenden vol
wanne reiniv werk vnd suezze wort
Breht in selde vn- erenhort

Soelten si lange vf erden leben

So moehte- si gern noch ere- strebe-
Swelhes leb- vf zwifel ist gewegen
Der soelte vil gut’ witze pflegen
wanne werltlich ere ist schier gelege-
Bie got ist ewiger eren segen

Bist u wise so fuerhte got

vnd behalte mit fleizze sin gebot
Des ist ein mensch schuldich
Bekenne dich selber vnd bis gedultich
ze groz mutwille wirt nimm’ gut

D’ vbels mere danne gutes tut

Sam tet ein vebel kvenk hie vor

// Der hiez nabuchodonosor

Dem travmte eines nahtes do er lak
In sinem pette vnd ruwe pflak

ein travm des er v’gaz zehant

Des morge-s wart vil schier gesa-t
Nach allen den meiste’n vn- wissage-
Die er bekant bi den tagen

Daz si den travm im sagen soelten
ob si ir leben behaben woelten

vnd waz d’ travm auch solte bedevte-
Sogetan mvtwille mohte sin- luete-
wol grozze vorhte vnd angst mache-
wanne er von den selben sachen
hiez toeten mangen wisen man
Swaz mutwillen ich v'nume- han

0,595
0,596
0,597
0,598
0,599
0,600
0,601
0,602
0,603
0,604
0,605
0,606
0,607
0,608
0,609
0,610
0,611

0,612
0,613
0,614
0,615

0,616
0,617
0,618
0,619

0,620
0,621
0,622
0,623
0,624
0,625
0,626
0,627
0,628
0,629
0,630
0,631

0,632
0,633
0,634
0,635
0,636
0,637
0,638
0,639
0,640
0,641
0,642

Der ist dem selben vngenoz

Gotes gute daniels hertz entsloz
Daz er des travmes in beschiet
anders wer ein gantz diet

wissage- vnd weiser maist’ verlorn
So mvtwillich was sin freidich zorn
Des was er seit wol siben iar

ein ohse vnd az hev daz ist war

Biz daz er sich selbe erkante

vnd got sinen scheppfer nante

// Swer rom’ tat gelesen hat

D’ waiz wol daz ir oberst’ rat

Des ersten keisers hoffart rach

vnd drev vnd zweinzich mezz’ stach
In in von daz er mit in wolte
Mutwillen anders danne er solte

// Mutwilliger h’ren wirt oft gedaht
E. denne ditz buochlin si volbraht
Sogetan’ herren kamerer

sint zuehte vnd eren hamerer
Loeter spiler scheiber

Sint werder denne ir schreiber

wer wolle wesen ir Cappellan

Der slahe lasterlappen an

allen den die er gesiht

Man ahtet sin ze hof and’s niht

Ir truhsezzen vnd ir speiser

Sint armer lute abweiser

Ir Marschelke vnd ir schenken

Sint gar schelke wanne sie krenke-
Den hof mit boeser kvendikeit
Den kvnden vnd gesten ist ez dik leit
auch ahte- die buettiglere

Daz selte- in sei die butte lere

vnd sparen an den gesten daz

Dem hofe sprichet man niht des baz
// Ir schiltknehte vnd ir schuetzen
varent mit gaukelspruetzen

vnd schiezzent hofzuht d’ nider
Die sich selten vf rihten wider

// auch kvennent ir torwarten
hauwen mit d’ parten

Die nach gabe snident

vnd einveltigen dinst v’'mident

// Ir koeche vnd ir kuchenknehte
Sint schelke auch nach irem rehte
wa-ne si diene-t irm h’ren da mit
Der lavzzent auch hat schalkes sit

0,643
0,644
0,645
0,646
0,647
0,648
0,648a
0,649
0,650
0,651
0,652
0,653
0,654
0,655
0,656
0,657
0,658
0,659
0,660
0,661
0,662
0,663
0,664
0,665
0,666
0,667
0,668
0,669
0,670
0,671
0,672
0,673
0,674
0,675
0,676
0,677
0,678
0,679
0,680
0,681
0,682
0,683
0,684
0,685
0,686
0,687
0,688
0,689

// Ir voegte vnd auch ir schultheizze-
kvnne-t arme levte reizzen

vnd an einand’ hetzzen

vnd dar nach traurich setzzen

Mit wette vnd auch mit steure

auch sint si vil vngeheure

von d” herren geitigen ratgeben vn- von ertzten vnd iuristen

Mang’ h’ren Ratgeben

Der rat der tat vn- allez ir lebe-

nach gute vil mere stet da-ne nach got
kvemt de-ne eins arme- closters bot
Da sie sich gabe niht versehent

Gar vnwertlich sie den v’'smehent
Swer ab’ in gabe brehte

wie wol man des gedehte

Sw’ niht ist falschaft vn- durchspitzik
auf boese gewinne der ist niht witzik
Pfenningsalbe wunder tut

Si heilet mangen herte- mvt

Man siht leider hevte

wenik hoflevte

Die gen himel trahten

vnd werltlich’ ere- niht ahten
wanne si geloben alle wol

Swie doch ir hertz sei galle- vol

Da von so sprach hie vor alsus

ein meist’ heizzet lucanus

“Luetzzel treuwe- vnd reht’ gute
wont in hoflevte gemute

Si lachent guetlich avzzen

vnd kvennent doch vnkust mavzze-
Biz daz si gar vol recket”

ein arm’ ist schier erstecket

Swie reht er hat kvemt er hi- fuer
ane gabe man stoezzet in fuer di tur
Swer gut vand barmhertzik sei

Der wone den fuersten selten bei

Di geitik vnd hoffertik sin

Sin hertz gewinnet manik pin

Swer gern gereht sei veberal

Der ge hin auz vnd ravme den sal
Manik vnkust vnd manik schande
wirt bedecket in schoene- gewande
Man eret mangen hofman

Da man doch wirt betrogen an
Swenne er mit suezze worte- trueget
vn- gabe ein nimet vn- dar nach lueget
Swelh and’ mensch tut alsam

0,690
0,691
0,692
0,693
0,694
0,695
0,696
0,697
0,698
0,699
0,700
0,701
0,702
0,703
0,704
0,705
0,706
0,707
0,708
0,709
0,710
0,711
0,712
0,712a
0,713
0,714
0,715
0,716
0,717
0,718
0,719
0,720
0,721
0,722
0,723
0,724
0,725
0,726
0,727
0,728
0,729
0,730
0,731
0,732
0,733
0,734
0,735
0,736

Dem wirt got vnd die werlde gram
Selte- ist er ze hofe bekliben

D’ einveltich was vnd niht durchtribe-
Hofgesinde ertzte vn- iuristen
Habe-t abtgote daz sint ir kisten

In den vil dinges leit gevangen

Daz her vz wol moehte erlangen
Het ez mensche- sele oder sinne
Dar zv woellen si mere gewinne-
Daz ist die ewige vnselikeit

Sueln sie brot geben daz ist in leit
Si sint selte- milte wirte

In einem dorfe ein armer hirte
Gebe mere brotes ze aller stvnt
Denne ir ein’ d” hvnd’t pfvnt

Od’ mere hat sere beslozzen

Der wenik iemant hat genozzen
Swer sich fremd’ kost went

nach hausere selten er sich sent

// Manik man ist ze hofe gerne

Ich wolde ab’ lieber gen ze berne
Denne ich ein iar ze hofe wer

als gar ist mir d’ hof vnmer

ein mere von einem hvnde

// Ein veizter hvnt von hofe lief
ein mager hvnt gen im do rief
“Geselle wanne kvemst dv so sat”
Er sprach “ich was an ainer stat

Da gaz ich manik veiztes stuecke
ein stecke hat ab’ mir den rucke

So gar zepert vn- auch zeplauwe-
Daz der vart mich hat gerauwe-
wanne ich veber hohe mavr spra-k
Des mvz mein leip sin imm’ kra-k”
Ze hofe moehte mange- wol gelinge-
Mueste er niht tieffe vn- v’re springe-
Suezzer slik hat savren slak

wol im d’ sich generen mak

an sogetan laben an sogetan draben
Da leibes vnd sele man angst mvez habe-
// Swer so lange ist hofwart

vntz er gewinnet groben part

hat er aleine sin guet gespart

vnd niht da bi sin sele bewart

So hat er sorge vnd groz arbeit
Leider niht wol an geleit

// Hoffart geitikeit fraz vnkevsche
Lert hoflevte vil manik getevsche

0,737
0,738
0,739
0,740
0,741
0,742
0,743
0,744
0,745
0,746
0,747
0,748
0,749
0,750
0,751
0,752
0,753
0,754
0,755
0,756
0,757
0,758
0,759
0,760
0,761
0,762
0,763
0,764
0,765
0,766
0,11313
0,11314
0,11315
0,11316
0,11317
0,11318
0,11319
0,11320
0,11321
0,11322
0,11323
0,11324
0,11325
0,11326
0,11327
0,11328
0,11329
0,11330

Mich wund’t waz d’ predige- soelde
D’ hofgesinde bekeren woelde

Ir keinez vnsanft iemant bekert

So sich ir guot ir ere mert

So volgent si dem hofe nach

vn- leide-t doch ofte groz vngemach
ein dink ich wol gemerket han

Daz mange- h're ein falschaft man
vil lieber ist d” smeichen kan
Denne ein’ d’ guotes vnd eren in gan
// Swaz man erwirbet mit getevsch
mit lobe mit metten mit vnkevsch
vnd mit boeser heimlich

Des wirt man selten mit selde- rich
ein frvm man hat den and’n lieb

So mi-net ein diep den and’n diep
ein rein man gern hat rein gesinde
Bei hofgesinde ich ofte vinde
Schelke vn- vngezogen levte

Die mvoz manik h’re leiden hevte
wanne vnser herre den bi im leit
Der duebe vnd vnkust niht v’meit
wer kan die besten auz gelesen
wann niemant wil d’ boeste wese-
D’ boesen bosheit suel wir meiden
vn- doch ir menscheit bi vns leiden
aleine ir valschen rete vns sneiden
Doch kenne wir koln bi wizz’ kride-
werk vnd past pei linder seiden
veigenbavm bei bittern weiden

Der werlde spil hat tvmpheit vil

d’ ich ein teil ev kvende- wil

wer hat daz fuer ein tvmpheit niht
Da man zwen knien siht

Den tach vnd die naht vn- dar zv lank
vor einer pank gar ane dank

vor d’ beininen driueltikeit

Dev vf d’ einveltikeit

ab gezogen hat ir cleit

vnd dar zv manic hertzleit

Tunge- vnd alten machet

D’ hertz nach ir krachet

Sie ist plint vnd hat doch avge- vil
Sw’ sich vor ir niht hveten wil

Den machet sie blint wie blint er si
wa-n schad mit schade- wont ir bi
Sie machet den milte- schamrot
Sie treibet den arme- in den tot

Referenzkorpus Mittelhochdeutsch v2.0 (https://linguistics.rub.de/rem)

17


https://linguistics.rub.de/rem

M334: Hugo von Trimberg: Renner (E)

Modernisierter Lesetext

0,11331
0,11332
0,11333
0,11334
0,11335
0,11336
0,11337
0,11338
0,11339
0,11340
0,11341
0,11342
0,11343
0,11344
0,11345
0,11346
0,11347
0,11348
0,11349
0,11350
0,11351
0,11352
0,11353
0,11354
0,11355
0,11356
0,11357
0,11358
0,11359
0,11360
0,11361
0,11362
0,11363
0,11364
0,11365
0,11366
0,11367
0,11368
0,11369
0,11370
0,11371
0,11372
0,11373
0,11374
0,11375
0,11376
0,11377
0,11378

Si stiftet mort sie retet prant
Swer ir volget d’ ravme daz lant
Sie schiltet fluchet vnd swert

von ir ist geher tot beschert

Si levget trevget prichet treuwe

Ir schande ist alle wege neuwe

Si ravbt ludert vnd stilt

Keiner vntugende sie bevilt

Sie pringet den me-schen hie in not
Die sele dort in den ewigen tot

// D’ werlde ist niht mere

De-n leip sele gvt vnd ere

Die setzet er ze pfande dar

D’ der wuerfel nimet war

Der hat d” eren sich erwegen

Leib vnd gut sint schier gelegen
veber die sele des armen

Muezze sich got erbarmen

Het er gekniet als vil

ze kirchen als zv dem spil

Daz wer im nv ze state- komen
Iens hat er weder ere noch frvme-
Sw’ spiles sich niht erlavbet

D’ genaden er sich beraubet

Die got in sinem reiche

Den sinen gibt ewiclich

// D’ tevfel stet vil nach hie bi

wo zwen spiln vier oder dri

vn- siht in mit fleizze zv

Daz ein’ dem and’n vnreht tv

Daz ist sin rat des ist er fro

Er stet als er sul sprechen also
verlevset iener so gewi-net gewi-t dirre
Bi den meren gen ich niht irre
Ich bin ie d” gewinnes pfliget
Swie vil auch vor in d’ wuerffel liget
Liegen triegen haz vnd neit

Zorn vn- eyde verlorn zeit

Bosiv wort fluchen vn- schelten
Sint vor ie min die doch vil selte-
Spiler meiden ze allen stvnden
wirt mir iht mere von frische- wunde-
oder vo- selen daz ist auch mein
wer solte griezwarte vergeben sin
// Spil boese wort vnd tymme wip
verliesent manic sele vnd leip

Sw’ sich d” sele erwegen wil

D’ springt veber aller tvgende zil

0,11379
0,11380
0,11381
0,11382
0,11383
0,11384
0,11385
0,11386
0,11387
0,11388
0,11389
0,11390
0,11391
0,11392
0,11393
0,11394
0,11395
0,11396
0,11397
0,11398
0,11399
0,11400
0,11401
0,11402
0,11403
0,11404
0,11405
0,11406
0,11407
0,11408
0,11409
0,11410
0,11411
0,11412
0,11413
0,11414
0,11415
0,11416
0,11417
0,11418
0,11419
0,11420
0,11421
0,11422
0,11423
0,11424
0,11425
0,11426

Deheiner vnfuere ist im ze vil
Swie lange ab’ were sin frevde-spil
Daz waiz d” gauch d’ im fuer war
Hat gegvtzet hvndert iar

Swer an sin sele gedenken wil

waz d’ gewunne- hat mit spil

D’ mvz ez allez wid’ geben

vn- den doch niht daz merket ebe-
Dem er ez an gewunne- hat

De-n als v’re als in sines piht’s rat
Bescheidet vnd sins pfarrers lere
Daz sich sin vnselde niht gemere
// So spricht mang’ “ich satzte daz mein
Gen im als er gen mir daz sein”
wer twank sie beide zv dirre not
Daz iener den and’n spil an bot
Lazze mir daz mein hab dir daz dein
Ditz sint zwei wort ane alle pein
wolde d” manic spiler walten

So mohte er leib vn- sele behalten
O vfluchtiv geitikeit

wie mange- spiler dv tvost leit
Noch ist ein ander affenheit

Die schaden bringet vnd leit

vn- ist doch leider manic man

Der wenik daz bedenken kan

So zwen scheiben zv eine- zil
Lavffet die kvgel iht ze vil

So wil ein’ vf haben den wint

vn- neiget sich nider als ein kint
vn- denet den mantel vaste nider
Dar nach scheibet d’ and” hin wider
vn- ist d’ kvgeln iht vil ze gach

So lavfte er balde hinte- nach

vn- schreiet “lauffe kvgel vrauwe
Zauwe din liebiv frauwe nv zauwe”
// Siht man die kvgeln gelich lige-
Gen dem zil so wirt genigen

weiz got vil michels tieffer dar
Danne do man gotes selb’ nimt war
sie streckent sich nider vf den leip
zv d’ erden als ein altez weip

Die lange wuerme peizzent

Sie kristen vnd kreistent

Si mezzent vnd mezzent

Biz daz sie gar v’gezzent

Daz sie witzig levte sint

Sie ligent hie rehte als die kint

Die grveblein graben an d’ strazze-
wie mag ein weiser man gelazzen
er mvezze lachen we-n er daz siht
// Nv hoert waz mere geschiht

So sie gelauffent hin vnd her

So machent sie den pevtel ler

vn- gewinne- dar zv mvedev pain
Sol man taglon geben in zwein

In wuerden zwen schillinge saur
des sprichet manic viltzgebaur
Sinem wibe da heime vil boesiv wort
D’ die kvgeln heizzet frauwe- dort
Daz ist von dem wurfzagel

Noch ist einer leye spil

Des h’ren spulgen von dem doch vil
Svenden vnd schanden kvemt etswe-ne
wurfzabel ich daz spil auch nenne
Daz vant ein ritter hiez alco

vor troye des ist vil mang’ vnfro
worden vn- wirt leider noch

Dem spil avf bindet des kvm’s ioch
Daz ist von manger leye wurfeln
Von zinken quater esse

Sitzzet manger in kvmers esse

von zinken quater dreien

Mak mang’ “waften” schreien
von zinken quater tause

Hat manger ein vnberaten haus
von quater drein zinken

Muz mang’ wazzer trinken

von zinken dreie vnd quatter
wainet manges mvter vnd vater
von zinken quater vnd ses

Muz levtgart metz vnd agnes
vnberaten beleiben

wil er ez die lenge treiben

Ir vat’ des erbarme got

Daz der tevfel sogetane not
Mit sinem gaukel machet

Ich weiz wol daz er lachet

we-n er vz drein wuerfeln wil iagen
einen hasen d’ bi siben tagen
Mit drein guten winden

Kavm einen moehte vinden
Des kostet mange- d” selbe has
Daz vater mvter vnd sin pas
fuer in rinder vnd swein

Gern geben moehte ez gesein

Swer disem hasen iaget nach

Dem ist gen himelrich niht gach
Sw’ disen hasen iagen wil

Ze lange d’ gewinnet schade- vil

von dises hasen tvecke

Hat mang’ plozzen ruecke

von dises hasen liebe

wirt manger ze eine- diebe

Des selben hasen vnstetikeit

Machet schande mort vn- hertzleit
Des vellet von sinen sachen

Manic sele in suenden lachen

Daz ist von mvotwillen

Ditz bringet allez mvtwille zv

Der manic sele spot vad frv

Leider in die helle senket

wenik iemant daz bedenket

Da von sprach meister Ouidius

In einem sinem puoche alsus
“Nahtminne vnd wein

kvnnen niht wol mezzich sein

wa-n die en schement sich niht”
Minne vn- gvt wein haben pfliht

Zv kvnheit vnd zv freiem mvte

Daz kuemt etzlichem nicht ze guet .
Swa mergelhavben vnd peckelhavben
Beginnet gen einander stravben
Swer de-n mit fugen entwichen kan
wizzet der ist ein weiser man

wanne mang’ tvt in sinem zorn
Hevte daz in gereuwet morn

Ich han wol zwirunt daz vernome-
Daz affen vnd toren eins nahtes sin kome-
vn- von rehte- vebermvote

Begozzen wurden mit irm plvte

vnd etliche lagen auch da tot

von cleine- worte- hvbe sich die not
“wer get da” “daz sei wir”

“wer seit ir” “waz woellet ir”

“Da wolle wir ez wizzen an euren dank”
Ein tor da vf den andern drank

vn- begonden sich hauwen als die swein
Ditz machet die nahtmi-ne vn- d” wein

» «

Sogetan vnfuge vnd mort

Heten vor bewart drei wort

Der gesprochen hete “ez sint frevnt”
So wer fuerbaz nimmer gestrevnt

// Nv dvnket sich manger also tratz

Der im einez slvege an daen glatz
Hete ez dem ein auge avz gebrochen
Ez hete sich dannoch niht gerochen
Des wirt manic man gestochen

Daz er lange dar nach mvz sochen
Daz machet allez tratzer mvot

Der wart nimmer vn- nie wart gvot
// Wol hat vns bescheiden des

Ein meist’ der hiez aristotiles

“als edel ist des menschen mvt

Daz er betwungen vngern iht tvt
Man fuort in paz de-n man in zihe
Getwanksal gehoert aleine gen vihe”
Sprech ein man “wol dan mit mir”
Ich sprech zehant “war wollet ir”
Sprech er “ir mvezzet mit mir gen”
Ich sprich “so wil ich hie besten”
“nv get dan durch die liebe min”
“Gern frevnt nv sol ez sin”

Swem ich betwungen dienen sol
Dem diene ich selten imm’ wol

Da von sprach sant Augustin

Ein wort da bi gedenke ich sin
“Niemant wol betwungen tvt
alleine doch daz er tvt sei gvt

Swaz mit willen ab’ geschiht

Daz ist vil bezzer got wil niht
Betwunge- dinst er hat gegeben

vns freien willen daz wir leben

nach sinem willen vnbetwungen”
Nv haben die alten mit den iunge-
Irn willen von in gezogen so gar
Daz selten iemant wirt gewar
Rehter zuehte vnd rehter gvete

Die werlde tvt rehte als ob sie wuete
Mit aller hande missetat

Swie vil sie guter lerer hat

aller heiligen schrift lere

Hat begriffen in ir niht mere

De-n got werlt helle himel

Leip sele tevfel suenden schimel
Tvgende mit gantzer bezzervnge

nv merke d’ alte vn- auch d” iunge
Daz ich d’ hofferte ingesinde

Bi frazze vn- bi vnkevsch vinde

Bi zorn bi neide bi allen suenden
Des lat die warheit ev hie kvnden
Daz ist von tatermennelinen vnd von tatermannen

Got moehte wol lachen moehte ez sin
Swe-n sin tatermennelin

So wunderlich vf erden leben

Daz zwei gen einander streben

vn- selber des niht woellen enpern
Sie woellen mit zwein langen spern
vf einander stechen

wer sol die wunden rechen

Ob einer den andern durch den magen
Stichet oder durch den kragen

waz preises wil der da beiagen

ob man in mvz von danne tragen
Des wolde er selber niht gedagen
On zweifel daz sol niemant clagen
wer twange in zv der not

Er wer sust wol senfter tot

// Noch pezzer ist ein zage gvt
De-n eines heldes vbermvt

Die zagen mvegen niht preises beiage-
D’ helde wirt vil mere erslagen

Nv lat vns mit zagen leben

Swar auch die helde hin streben
von lustiern vn- turniern

we-ne ez hat mange- tvmme- leyen
von iustiern vnd von turniern
verlorn leip sele vnd gvt

waz sol beiagen vbermvt

Swe-n d’ tevfel dar zv schuerget
Daz vil mang’ wirt gewuerget

Daz vor sine- mvnde leit d” schavm
Fuer alle sin suende hete er kavm
Sogetan not vnd puz erliden

Daz er auf sich liez smiden

als vf einen ampoz

Mit kolben mit swerte- we wie groz
D’ werlde tvmpheit leider ist
Lazze dich erbarme- h're crist

Daz wir d’ werlde so gar vns geben
vnd nach dir so lutzel streben

von ringe- mit wilden tiern

// Der mak wol niht gar sinik sin
Der sein leben als ein swein

woget an leben oder an pern

Des tvt des er wol moehte enpern
wer sagt d” kvnheit im dank

Da von sprach her freidank
“Mang’ eilet zv dem grabe

als ob er sich v’savmet habe

Sogetan eilen ist gar an not

Er gelege suest wol senfter tot”
Swe-n ein iunch man hohgemvt

D’ frevnde liep hat vnd gvt

vnd vf einen starken rosse sitzzet
Sporn vnd hertz vn- alle sin geda-k spitzt
wie er d’ werlde wol gevalle

Daz d’ von werltlichem schalle

Sin h’tze gen suezzer andaht senke
vn- an d’ helle pein gedenke
vnsanfte ich des gelauben mak
w’tliche wu-ne ist tymm’ levte slak
Daz ist ein mere von zwein kempfen
// Ein kempfe vil levte- was bekant
von sin’ kraft veb’ manic lant

nv was ein and’ in eine- lande

Des kraft man auch weite- erkande
Nv kome- sie pede an ain stat

Do daz volk sie mit fleizze pat

Daz sie zesame- wolte- gen

vn- dirre mit kampfe ienen besten
Do sprach ir ein’ “moehte ir mir gebe-
Ein and’ leben zv disem leben

Daz als lange wert als ditz tvt

Ich hete den leip vnd auch de- mvt
Daz ich d’ lebe- einez waget an in
Ditz wer ab’ gar ein tvmm’ sin

Ob ich daz leben daz ich noch han
waget vf tvmmes rvmes wan”

D’ kempfe was weiser de-ne die degen
Die man siht iustierns pflegen

vn- mang’ and’ affenheit

Die ir leben veile treit

// vil tevfel wone-t oben in de- lueften
Die pflege-t d’ die man siht gvfte-
Mit rossen cleid’n vn- mit koste
Durch burdiren vnd yoste

vn- durch libes weibes minne

Die mangen toren beraubt d” sinne
D’ hat witze die sint clein

Sw’ einen slegel od” einen stein

vf hebet vb’ alle sin kraft

vn- went ez sei grozze meist’schaft
Ob er in wirffet von der stat

da er mit fride gelegen hat

an ein and’ stat hin dan

Sprichet zv dem durch spot ein man
Er hab in geworfte- als ein helt

So levftet er ab’ hin vn- quelt

Mit dem grozzen steine

Vleisch vn- and’ gebeine

vnd daz vil leihte ein rippe prichet
Dirre erbeit lon ist daz man sprichet
“we wie ein wurf” ditz loeblein
Machet mange- torn vnsenfte pein
wen- sin gelider beginnen queln
Teglich vn- er daz mvz heln

Ein nuetzer werk wolde ich im zeige-
Daz er wuerffe ein hohe steigen
Grozze vn- clein steine vz dem wege
vn- daz er prrcken vnd stege
Machte wa sin wuerde not

Des genvezze sin sele wenne er w’ tot
Ien erbeit hat er gar verlorn

Die moehte er lieb’ han v’born

von ringern vn- von springern
Noch ist einez daz schaden bringet
Sw’ also ringet od’ springet

Daz im di plose arm od’ pein
Pristet d” mohte vil liber ein
Gantzes iar sanft habe- gelebt
Da-ne daz er nach vnselde strebt

// Zweir ding mak leihte ein man
Gemvet haben als ich gemerkt han
Weihwazzer vnd vnselikeit

Sw’ hat ein eizel eins nagels breit
Den dvnket er hab vnselden genuk
Drei troppfen sint reht als ein krvk
Vol wihwazzers fuer missetat

Swelh mensch rehhten gelaube- hat
Dise vor genanten affenheit

fuegt muetwille vnd vnmezzikeit
Die von voller pfrvnde varn

Die manic sele niht wol bewarn
volle pfrvnde machet vebermvot
Daz manic mensch die suende tvot
Die ez ane zwiuel nimm’ tete

Ob ez niht voller pfrvende hete

// wizzet daz esau d’ fraz

Sein erbteil an linsen gaz

So machte honic daz ionathas
Sinem vat’ vngehorsam was

Fvemf stete v’senket gotes haz .

fraz vn- vnfuer machten daz

Die Iuden auch nach frazze rvnge-
Die got spiste in d” wuestenvnge

Mit himelbrote vierzich iar

Ist daz man ez gesprechen tar

So stet vil vebel ob fraz die prisent
Die teglich sich mit got spisent
// Daz haus bedarf reinung wol
In daz got selb’ komen sol

wie die alle von frazze

wurden gepint die rede ich lazze
vnd wil ab’ fuerbaz rennen

Ir muegt daz selb’ wol bekenne-n
Daz manic man von frazes schulde-
kvmer vnd scham ofte mvz dulde-
armut let ir schertzen sein

Die twinget manger hande pein
Der dem frazze ist vnbekant

D’ vellet von im veber allez lant
von mang’ laye sachen

Manic mensch in suende- lachen
Nv sul wir ab’ fuerbaz rennen
vnd vnsern h’ren baz erkennen
Ein vorrede gen d” vnkevsch
WOlte euch d’ rede niht beviln
So sagte ich auch von sin’ gespiln
Die vnkevsche die auch leid’ hat
Manger hande missetat

zv tegliche- gesinde

In irm dinste ich vinde

// Sw’n v liegen triegen

Tantzen vehten kriegen

Tantzen ringe- springen
Schimpfen lachen singen

Helsen kvessen tasten

Paden vngern vasten

Stete wandeln vnd Iustieren
Kvertzwilen vn- turniern
Zwirlitzen v’ben vnnuetzzes claffen
Schade schauwen vn- vemb sich kaffen
vnd des frazzes gesinde vil

Des ich hie niht nennen wil
wanne sie sint auch vor genant
vnd bi d’ hofferte auch bekant
Daz ist von d’ vnkevsche
Vnkevsche fvemf boese wege hat
Sw’ geistlich leben hat vn- wat
D’ sol die wege bedevten

vns vngelerten levten

Ich pin ein gaukelprediger

Des hertz tieffer lere ist lere

Doch wizzet daz sie weite- strich
Hat in d’ werlde alvembe sich

// vnkevsch swendet mannes mvet
vnkevsch plendet heiligen mvet
vnkevsch swachet leib vnd gvt
vnkevsch machet schande- flvt
vnkevsch glveet als ein glvt

wol in d’ vor ir ist behvt

vnkevsch hat mange- boesen gank
Vnkevsch hat mange- boese- gedank
vnkevsch hat mange- smehe- wa-k
vnkevsch macht manic h’tz krank
vnkevsch hat mange- boesen plik
vnkevsch hat mange- boese- strik
vnkevsch zange- kan mange- zwik
von dem ir tauge-lich der sik

Ofte ist gevallen vn- vellet noch
Swem sie bindet vf ir ioch

D’ mvz tatschaunen als si wil

Si hat mit im ir gaukelspil

Die weile er ir des henget

Sw’ sich aber von ir lenget

vn- verret d’ ist ein selic man

Mit streite gesiget man ir niht an
// Minne mi-net muezzikeit

vnd flevhet ernst vnd arbeit

Sw’ sie flevhet den flevhet sie

Sw’ ab’ sie iaget dem wont sie bie
Sw’ sich mit ir reizzet

Sines h’tze- oven er heitzet

vo- sogetaner hitze

wirt manger vowitze

So wirt auch mang’ also stoltz
Daz er flevget als ein poltz

Beidev ze rossen vn- auch ze fuezze-
wizzet daz er minne- grvzze
Manic hertz hat betrogen

vn- vaste in ir dinst gezogen

Sie kan wunders also vil

Daz des niema-t hat ein zil

Sie machet klvge levte ze narre-

Si beretet mit pfrvnde- vn- mit pfarre-
Mangen vngelerte- pfaften

Si mache-t mange- alte- affen

Daz er slekmevlen get

Daz sinem grawen hare vebel an stet
Si macht kriek suene vn- strit

Ir lop ist so groz vnd so wit

Daz ir d” werlde fuersten alle

Mvzzen ofte ze fuezzen valle

In sinem gemvete zempt gelust
Geistlich levte lempt vnkust

Ich koende von ir vil wund’s sagen
Nv getar ich niht so verre iagen

als mich leitet min gedank

wa-ne ez sprach her freydank

“// Geseit saget ich halbez daz ich weiz
Ich mveste pauwen fremden kraiz”
Sw’ in sin selbes hertze siht

Der en sprichet niemant vebels mit
Sw’ siner schulde nimet war

Der vebersiht die minen gar
vnzimlich schimpfe- vnzimlich sehen
vnzimlich kosen vnzimlich spehen
Machent leid” suenden vil

Der ich ein tail ev kvenden wil

wir lesen in d’ kvenge puch

an dem ersten plate wer ez wil v’such
daz got sibenzich fuersten sluc

vnd fvemfzich tusent me-sch do ma- truc
Sin arche- daz sie die sahen an
vawirdiclich . got h’re wer kan

wer sol w’ mak dich de-n gesehen
wirdiclich so wir vns nehen

Zv dinem alter swa man singet

vn- dinen sun dir ze oppfer pringet
Seit d’ man d’ din archen ruerte

Do sie valle- wolte do man si furte
vor in tot lak an d’ stat

vemb kain ander sin missetat

De-n daz er des nahtes bi sin’ wirti-ne
Gelegen was durch vleischlich mi-ne
// Ist iemant d” vnkevsch pfligt

vnd vnelich bi frauwen ligt

D’ mak wol fuerhten den slac

Daz d’ man ie tot lac

// d” ein elich wirtinne hete

Elich leben solte er vil stete

Sin vnd wol sin reht behalten

wil er des himelriches walten

Got minnet alle reinikeit

vnzimlich leben was im ie leit

// In d’ zal puche ich gelesen han
Daz drev vnd zweinzich tuse-t man
von vreuel vn- von vnkevsch wurde- erslage-
eins tags nv lat ev fuerbaz sage-

ein fuerste d” was genant zambri
Gie zv eine- wibe hiez theswi

vnd lage bi ir vnzimlich

Da sin genozze- vil iemerclich

von dem tabernakel weinten

vnd . e. de-ne si sich vereinten

wie sie ze puzze gesatzte- in des

Do kom geloffen h’ pfynees

Mit eine- swerte vn- stach sie beide
Ze tode ir freuel ward in ze leide
Do liez vnser h’re sinen zorn

Drev vn- zweinzich tuse-t ware- v’lorn
Die da vor auch sint genant

// Die tvt sant paulus auch vns beka-t
In sinem brief gen chorinte
vnkevsche gesehende vn- auch plinte
an d’ sele gen got plenden

Swe-n sich reich vnd arme- schende-
// Ein wissage hiez h’ Balaam

D’ durch rat geriten quam

Zv einem kvenge d” hiez Balach
Dem riet er alsus vn- sprach

“wilt dv den iuden an gesigen

vn- niht mit laster vnd’ligen

So tv als ich dich nv bescheide
Schoeniv wip vn- schoene meide
wele vz allem dinem reiche

Die die iuden listicleiche

Zv in locken vn- spenen

vnd swe-ne sie sich beginnen senen
Nach in so heizze die iuden biten
nach heidenischen siten

Ir abgote eren . tven si daz

So v'dienent sie irs gotes haz

vn- valle-t in d’ suenden strik
Zehant gevellet dir der sik

Daz sie dir nimm’ mvge- entrinnen
Niht anders maht dv sie gewinnen”
Sust wurde- die iuden veberwunden
Dar nach in vil kvrtzen stvnden

Ir tvmpheit vnser herre rach

wanne er zv moysen sprach

Daz er die fuersten alle vinge

vn- sie gen d” sunnen hinge

an hohe galgen daz sie niht wolten
Dem volke weren als sie solten

vil manger warde ir do gevangen
vn- gen d” sunne- vf gehangen

Mich dvnket solde man si nv vahen
vn- als ien fuersten an galgen hahen
Die werltlich wollust vnd ir minne
Beraube-t noch so gar d’ sinne

Daz sie die abtgoeter ane peten

vnd von irs herren dinst treten

Der leib vn- sele in hat gegeben

Man sehe ir vil an galgen sweben

// abtgoete ist vf erden vil

Sw’ ez nv rehte wegen wil

swem gut ere weip vnd kint

Lieb’ denne got vf erden sint

D’ ist on zweifel ein tvmm’ man

vn- betet hie sin abtgoete an

// Got h're lazze dir geclagt sin

Daz noch so manic abtgoetin

pfaffen vnd layen so verre zihen

Daz sie din knehte vn- auch dich flihen
// Minne werltlich ere vn- groz gewin
verkerent gvtes mannes sin

// Gelust neit hoffart vad zorn

Sint vns leider an geborn

// alter bringet erbeit

Minne swendet senendes hertzleit
wanne vnuerstanden minne

Mak wol heizzen vnsinne

// wizzet er ist ein selic man

wer mit zuhten minnen kan

Daz er ze rehte minnen sol

vnzimlich minne stet niht wol

wanne manic eprechere

Machent frevden lere [..][...]

[..][..] Dem riht’ antwuert vmb ditz leben
// nach den oren mant auch die zen
vns alle daz wir sueln entwen

D’ kost die vinmezzic ist

D’ wir gewont haben lange frist

// D’ hvste mant vns daz wir beihte-
vn- die sele von svenden leihten

Daz sie d’ ewigen bein entrinne

E da-n des atems vns zerinne

// Die trege- bein heizze- vns gedenken
Daz wir vns gen d” erden senken

von d’ wir bekomen sin

vn- mvezzen ab’ wider dr in

// vns manent die rvntzeln vn- gra har
wie wir v’zert haben vnser iar

Swelh bavm wil dorren d” hebt an

In dem wipfel vn- dar nach san
Beginnet rimpfen sich die rinde-
vn- gar schier beginnet er swinde-
// daz selbe mvege wir vo- vns clage-
vn- auch aller d” werlde sagen

// nach lankleibe alle die w’lde strebt
vn- het adam biz her gelebt

Daz wer gen d’ ewikeit

niht eines twerhen halmes breit

// Swe-n ich nimmer geleben mac
So gebe ich gern vemb eine- tac
Die werlde alle wer si mein

Got h're la dir geklaget sein

Daz ich d’ tage so mange- han
verlorn vn- daz ich niht kan

In min’ alte- zeit min leben

nach dine- wille- rihten eben

Ditz machet boese gewonheit

vn- min lazheit wer mir daz leit

So huelfest dv mir daz weiz ich wol
Da von ich billich pein dol

// wirde ich alsus fvnden

H’re durch din heilige- wunden
Die dv hast durch vns erliden
Beschirme vns vor den hellesmiden
// au we d” herten rechenvnge

Die beide d” alte vn- auch d’ iunge
Haben mvz . e. de-n mit leide

Die sele sich von dem leibe scheide
Bei dem sie beliben ist kvrtze frist
Gen dem daz immer ewic ist

Ditz bedaht vil wol ein weiser man
als ich fuer war vernomen han

// Ein reich’ h’re sich des beriet
Daz er von lande vn- von levte- schiet
vn- fuer verre in fremde lant

da siner dinstma-ne in ein’ seit vant
In einem clost’ daz ist war

In dem er hete manic iar

Mit demvt klost’zvht gepflogen

vn- ofte die glockstrenge gezogen
In gotesdinste spat vn- frv

Ditz sach sin dinstman vn- gie zv
vn- sprach vil lieber h’re mein

war vmb wollet ir niht bi vns sin

In d’ werlde bei gvt vn- bei eren
wer hiez evch in ditz clost’ keren
vn- eine- so swachen mesn’ werden

D’ vor so grozze ere hete vf erden

// Do er den dienstman an sach
Dehein wort er anders sprach

De-n “vemb daz imm’ vn- vemb daz imm’
Dort ie svzzer dort ie grimmer”

// D’ dienstman inneclich weinte-
vn- vragte den h’ren waz er meinte
Do er do von im niht en floch

Daz machte daz er die glocken zoch
vn- do er ab’ in an sach

vil cloesterlichen er do sprach
“vemb daz imm’ vn- vemb daz immer
In himel ie svezzer in helle ie grimm”
d’ dienstman gieng von im hin dan
Ein vrlavp er im do gewan

Daz er mit im erkoset sich

vn- gar schier wart er geistlich

vn- ander siner genozzen vil

wer daz immer merken wil

D’ ahte vf die werlde luetzel

vn- vf irs glantzes faulen stuetzel

// wizzet w’ sich durch got hie smvcket
D’ wirt gen himel vf gezucket

Sw’ ab’ durch hoffart sich vf zvcket
D’ wirt vor got nider gedrvcket

// Pfaffen vn- leyen schaden tvt

Daz niemant straffen nimpt fvr gvt
vn- swer sich selb niht en wil
Bekennen d’ hat vnsinne vil

Swer sin selbes rihter wer

Dem wer dehein gerihte ze swer
wa-ne er sich selber koende v’slihten
Daz nieman veb’ in toerste gerihten
// Beke-net wir vns alle selb’ wol

So weren die lant niht tore- vol

So zempt wir vnser missetat

Die weite flvege vn- sprvnge hat

vn- sehen gotes wund’ an

Die er alle tage tvt vn- hat getan
Seit er die cleine- vogelin
Beschirmet daz in ir cloelein

Niht erfrisent in dem winter

So daz wazzer als ein sinter

von grozzer kelte wirt gebert

Seit er die cleine- wuermlin nert

vn- von dem same- in d’ erden
Lebende frueht let wid’ werden

vn- vz eine- kranke- holtzlein

Obze vns schenket vn- wein

wie moehte sin genade bezzer gesin
D’ vz eine- mahenkornlein

Tavsent tavsent vz d” erden

wahsen let vn- zeitic werden

wir solte- in loben ze aller stvnde
Mit svzzer andaht von hertze- grvnde
wolte wir d’ sele dink als wol ahte-
als wir des leibes notdurft betrahte-
Des schreibet vns in “exameron”
D’ heilig sant ambrosie vil schon
“D’ mensch mit vogeln hat gemein
wa-n d’ vogel hat zwei pein

vf den er vfgerihtes stet”

Sam tvt d” mensch swa er get

Er sol vf als d’ adelar

Gen himel sin augen rihten gar
Zwen vetichen sint sin arm gelich
Er sei iunc arm od’ rich

So sol er sein hende gen got

vf rihte- vn- tvn nach sine- gebot
// wa-n ez sprach d’ weise man

Des spruch niemant verkeren kan
“Sw’ vebel wid” vbel tvt

D’ hat menschlichen mvt

Sw’ vbel wid’ gvt tvt

D’ hat tevfelischen mvt

Sw’ gvt wid” vbel tvt

D’ hat engelischen mvt”

// Svenden daz ist menschlich
Bvezzen daz ist goetlich

vzweifeln daz ist tevfelich

Daz machet de- mensche- tevfeln gelich
// war vmb ein mensch w’de v’lorn
Daz and’ zv genaden sei erkorn
Swer des vragt des ist ze vil

Got sol vn- mac tvn waz er wil

waz got an sine- geschepfde tvt
Daz sol vn- mvz vns dvnke- gvt

// war vmb vnser h'’re fvemfleye pein
an vns lege daz la wir sein

Maria paulus vnd Iob

Sueln vmb ir pein im singe- lob
vn- mit in d’ blinde man

an dem er wund’ hat getan

Des vat’ vn- mvter nie den zorn
verdienten daz er was geborn

Blint de-n daz an im besvnder

Referenzkorpus Mittelhochdeutsch v2.0 (https://linguistics.rub.de/rem)

33


https://linguistics.rub.de/rem

M334: Hugo von Trimberg: Renner (E)

Modernisierter Lesetext

0,23954
0,23955
0,23956
0,23957
0,23958
0,23959
0,23960
0,23961
0,23962
0,23963
0,23964
0,23965
0,23966
0,23967
0,23968
0,23969
0,23970
0,23971
0,23972
0,23973
0,23974
0,23975
0,23976
0,23977
0,23978
0,23979
0,23980
0,23981
0,23982
0,23983
0,23984
0,23985
0,23986
0,23987
0,23988
0,23989
0,23990
0,23991
0,23992
0,23993
0,23994
0,23995
0,23996
0,23997
0,23998
0,23999
0,24000
0,24001

Got wolte erzeige- seiniv wunder
Herodes was ein vbel man

Des pein hvb sich vf erden an

vn- mvz dort werden imm’ vn- imm’
ane alle hoffenvnge ie grimmer

// wol im den got hie peint vf erden
vn- leip vn- sele let vber werden

D’ pein die imm’ wert on ende

Sw’ woelle daz in d’ veint iht sche-de
vnd bringe in in ewigez vngemach
D’ merke wie h’ freidank sprach
“Ich // hoere sage- die weisen

Ein nagel behab ein eisen

Ein eisen ein ros ein ros ein man
Ein man ein burk sw’ strite- kan”
Die burk ein lant betwinget

Daz ez nach hvlden dinget

// D’ nagel ist vil wol bewant

D’ ros eisen bverge vn- lant

Solher eren geholfen hat

Daz ir aller dink wol stat

// Dise ere mit disem grozze- frvme-
Ist von eine- cleine- nagel komen

als kvemt von erst von cleine- dinge-
Daz ewiclich die sele mvz twinge-
Ein klein’ glanst’ enzvendet ein tuer
von dem daz havs vn- auch di schver
wirt verbrant dorf vn- stat

alsam tvt vnser missetat

Die hebt mit cleine- dingen an

vn- wehset daz ir niemant kan
Gehelfen swe-n ir wirt ze vil

als ich evch bescheiden wil

// Des menschen auge hat mange- wank
vo- sine- gesihte kvemt d’ gedank
D’ gedank zehant de- gelust gebirt
von de- daz hertz bekvmert wirt

D’ gelust suchet zv den svende- rat
Rat bringet v’hengvnge di di tat

Zv bringet so kvemt gewonheit

Dev notdurft vezzel an ez leit

Den vezzel v’stricket zweifelvnge

So vaste biz ewige v’dampnvnge
Den mensche- an sele an leibe v’derbet
D’ sogetan vntat vf sich erbet

// w’ lange hat den auge- smertzen
D’ gedenket ofte in sine- hertzen
Swe-n er niht wol gesehen mac

Referenzkorpus Mittelhochdeutsch v2.0 (https://linguistics.rub.de/rem)

34


https://linguistics.rub.de/rem

M334: Hugo von Trimberg: Renner (E)

Modernisierter Lesetext

0,24002
0,24003
0,24004
0,24005
0,24006
0,24007
0,24008
0,24009
0,24010
0,24011
0,24012
0,24013
0,24014
0,24015
0,24016
0,24017
0,24018
0,24019
0,24020
0,24021
0,24022
0,24023
0,24024
0,24025
0,24026
0,24027
0,24028
0,24029
0,24030
0,24031
0,24032
0,24033
0,24034
0,24035
0,24036
0,24037
0,24038
0,24039
0,24040
0,24041
0,24042
0,24043
0,24044
0,24045
0,24046
0,24047
0,24048
0,24049

“Got h’re gelebt ich noch den tac

Daz die frevode mir geschehe

Daz ich die liehte- svnne- sehe

vn- bi mine- frevnde- sezze

Mit den ich frevntlich trvenke vn- ezze
vn- mit in kvrtzwilen gieng

Da mich d’ vn- ich disen enpfieng

Bi schoene- frauwe- in wurtzgarten”
Sw’ nv wil reht fuer sich warten

vn- d” ewige- frevde niht wenke-

D’ sol ofte also gedenken

Dise werlde mit sorge- ist vembzogen
Daz merke wir an dem rege-boge-

D’ grvene gel ist vnd rot

Die grvene varbe bedevtet die not

Die die werlde hete vberal

Do daz wazzer berge vn- tal

Glich vb’zohe mangen tac

Do k'’ noe d’ archen pflac

// So bedevtet die gelbe varbe da mitte-
alle die in d’ werlde smitten

Mit dem gelben tode ringent

Swie sere sie tantzent singe-t springe-t
Doch broeget ir vleisch d” gelb tot

E. de-n sie sterbent in grozzer not

// Die rote varbe bedevtet daz fevr
Daz kreftic groz gar vngehevr

Dise werlde gar verbrennen sol

Daz wizze wir alle selber wol

// Auch wizzet daz wir geschribe- vinde-
Daz d’ regenboge sol v’swinden
vierzich iar vor dem iungste- tage
Nach d’ heilige- lerer sage

nv- // kvenne wir alle wol rechen

wil man ein ort vns ab prechen

Daz merke wir wol vn- merke- niht
vil grozzeru schaden d’ vns geschiht
Swe-n wir sehzic iar geleben

wolle wir de-n rechen eben

D’ hab wir vnserm h’ren got

Niht fvemf gedient nach sine- gebot
vns gehort daz iar wol halbez an

Ze sloffen als ich gemerket han .

wie manig zeit hab wir v’sezzen

Beide mit trinke- vn- mit ezzen

wie vil hab wir ir verlorn

Mit spil mit kvertzweil vn- mit zorn
Mit swinde- gedanke- vimb gvt vn- ere

wi wir moehte- die gemere .

// Sw’ ditz eben merken wil

Den mak wol wund’n daz got so vil
vemb cleinez dienst im genade tvet
Daz er im leip sele ere vn- gvt

So miltiklich vf erden leihet

vn- in sines rehtes niht v’zeihet

Ez mvege nach disem leibe im werde-
wil er z verdienen hie vf erden

// Swie sere wir brange- vn- broge-
Doch ist manic vnflat veberzoge-
In vns mit ein’ bosen hevte

Daz bewert h’ freidank wol ze devte
“Den mensche- wenik iemant erte
Sw’ im vz daz inner kerte”

Daz sult ir merken alle geliche

wir sin iunc arm od’ riche

Daz d’ vns machet gemeine

So daz fleisch kvmpt von de- gebeine
// Nieman wol gebrvfen kan

wa kneht meit frauwe od’ man
vnd’ toten haubten sei

Reich od’ arm eigen od’ frei

Boese od’ frvm iunc od’ alt

vbel getan od’ wol gestalt

waz tvt die werlde gemeine gar

si boeset vn- altet nemet sein war
an vns wehset durch daz iar

svende nagel vnd daz har

Swaz geborn von erden ist

Daz mvz vf erden werden mist

Got woelle da-ne an im besvnder
Sin genade erzeige- vn- sin wunder
Nv sul wir ab’ furbaz rennen

vn- vnsern herren baz erkennen

von des menschen driveltige geburte vnd von d” genade der zeit

Alle menschen sint verlorn

die niht drei stvnt sint geborn

die mvt’ ir kint von erste gebirt

In d’ tavffe ez reine wirt

D’ tot gebirt ez hin ze gote

Swie er doch sei ein scharpfer bote
Tot vn- tevfel ich nie gesach

vn- fuerhte ir beid” vagemach
Hach gueltiger gabe wart nie geben
dem menschen vf erden zv sine- leben
De-n eine die ez gar offenlich
verkramet vnd oft iemerlich

Daz ist die zeit die nieman kan
vergelten swie vil er ie gewan

// da von sprach meister Seneca

“Dv seist hie od” anderswa

Die v’gange- zit solt dv betrahten

Die gegenw’tigen gar wol ahten

Die kvenftigen solt dv wol bedenken
wilt v niht von der weisheit wenken”

// Des schreibet vns sant Gregorius

In eine- sine- buche alsus

“wizzet daz ein iglich missetat

Besvnd’ irn tevfel hat

d’ fuer si retet vnd de-n ir pfliget

Swe-n er dem mensche- an gesiget”

Des hab wir einen herte- streit

Gen den tevfeln alle zeit

vn- ist groz wund’ daz in ieman

vf erden an gesigen kan

wa-n vnser ist luetzel vn- ir ist vil

Da von sei wir ir gaukelspil

Sie sehent vns wol vn- wir sie niht

auch habent si mit einand’ pfliht

vf vnsern schaden an allen dingen

So lazze wir von einander vns dri-ge-
vn- gesten mit treuwe- einand’ niht
Daz machet daz ofte vns schade geschiht
// Ditz sint vier wort “ich trav sin niht”
Di mit vebel mer hant pfliht

De-n mit guete in allen landen

wa-ne sie schade- vnd schanden

vil mere bringe-t de-n frvmen

als ir alle wol habt v’'nomen

“Ich trauwe sein niht” daz sint vier wort
Die todes kraft vn- svende- hort

vf vns erbent vn- vns betrigent

So sie mit valschem trost vns lige-t

“Ich trauwet sin niht” hat valsche- orde-
“Ich trauwet sin niht” ka- bre-ne- morde-
“Ich trauwet sin niht daz hvng’iar

Mir solte- machen schimelhar”

“Ich trauwet sin niht daz mir d’ het
Getan daz ich vngern im tete”

“Ich trauwe sin niht” stal iene- sin pfert
“Ich trauwe sin niht” dise- sein swert
“Ich trauwe sein niht” fuert hin die meit
Die zwein od’ drein was verseit

“Ich trauwe sin niht” v’riet de- man

D’ nie kein leit im het getan

“Ich trauwe sein niht” hat levte vn- lant
verkavfet swa er die volge vant

“Ich trauwe sin niht” daz solte geschehen
Daz ich gehort han vnd gesehen

Ofte mit leide bi minen tagen

“Ich trauwe sin niht” machet jam’clage-
“Ich trauwe sin niht” na- ieme de- leip
“Ich trauwe sin niht” han manic weip
vN- manic iunge meit verraten

Daz sie an eren vebertraten

“Ich trauwe sin niht” hat iene- v’gebe-
d’ an sin treuwe liez sin leben

“Ich trauwe sin niht daz d’ tot keme
So schier vn- leip vn- sel mir neme”
“Ich trauwe sin niht” tvt noch so vil
vmbildes daz ich sin nimm’ wil
Schreibe- vn- auch niht schreibe- sol
Die werlde ist aller vntreuwe- vol

Ich wen die affen in trabraca

Die cleine- pigmein anderswa

Die vels sliffenden tragoditen
amazones die mit weibes striten
Manger ma-ne sich haben erwert

So zegelichen ie wurde- veb’hert

als boese geiste vns veberwindent
Swe-ne sie an alle were vns vindent

// Da von hat sant Gregorius

an ein’ stat geschriben alsus

“Ein groz dink sw’ sin vleisch hie twi-get
Ein grozzer wer wid’ begervng ringet
Daz allergroeste sw’ eigen willen

Let durch got vnd sich kan stillen”

// Die lere hat sant Bernhart

Mit siner schrift auch wol bewart
“wilt u du die helle stillen

So lazze dine- eigen willen

wa-n in d’ helle brinnet alein

Eige- wille von svenden vnrein”

Die helle wer schier worden ler

Swe-n eigen wille niht en wer

Liez wir den luet’lich durch got

So behielte wir allez sin gebot

vn- wern gereht an allen dingen

Swe-n wir vns selben wolte- twingen
// Des schreibt vns meist’ tulius

In einem sine- buche alsus

“Sw’ fuerhtet ellende vn- den tot
Smertze- vn- grozze kvmers not

Den sol nieman heizze- gereht

Ez sei meit frauwe h’re od’ kneht”
// auch schreibt vns in d’ vrage buchen
Sant augustin wer ez wil suchen
“wizzet daz ze vil gereht

vil mere krvmp ist de-n sleht”
Swer gereht ist mit bescheide-heit
des leben hat svnder wirdikeit

Die weile ein man ist svende- kneht
So en ist sin leben niht gereht

So gantz tugent doch niemat hat
Er mvezze bekenne- missetat

Ein man sol vebel vn- gvt verstan
Daz beste tvn daz boste lan

alsus lert vins d” weise man

Des sprueche ich geruert han

“Sw’ vebel merket vnd gvt

D’ weiz wol wenne er missetvt

// wizzet er ist ein weiser man

D’ getreuwe frevnde bekenne- kan
Gut’ witze d’ auch weltet

D’ ze frevnde sie beheltet

Ze frevnde ich baz behalte- kan
Zwelf frvmme de-n eine- boese- man
Noch bezzer ist d’ boesen haz
De-n ir frevntschaft merket daz”

// Sw’ grozze kost vnd erbeit

Mit gantze- treuwe- hat geleit
Manic iar vf siniv kint

Ob im die niht getreuwe sint

Sol im daz niht wesen zorn

wer hat ie grozzer treuwe v’lorn
Gen sine- kinden de-n gen vns got
D’ sinen svn gab in den tot

Daz er loesen solte vns alle

vor des ewigen todes valle

Sin’ treuwe er gen vns nie vergaz
nv merket lieben alle daz

we-n wir gar verstellet werden

vn- niemande liep sin vf erden
we-n vns die wange- sin gervmpfen
Ruecke vn- arm vn- bein geklvmpfen
Sin reine milte vns doch enpfehet
wa-n sin genade niemant smehet
Sin gvete en kan niht bezzer gesin
nv hoert ein mere vn- nempt ez ein
Ein kvenk schoen edel vn- rich
Gewaltich weise gar tugentlich

vier svene mit zarte het erzogen
an den die werlde sere wart betroge-
wa-n do d’ selbe kvnk verschiet

D’ elter svn sich des beriet

Daz er wolde kvnic sin

Daz machte de- andern svenen pin
vn- wolte- im des niht gestaten
Des reiches fuerste- sie da baten
Daz sie lant vn- levte bedehten
vn- sich selb’ in leit niht brehten
Sie des niht ditz wert als lange

Biz daz die fuersten suchten ange
Hin vn- h’ hilfe vn- rat

Nv was ein ritt’ an ein’ stat
warhaft getrev vn- hofbere

Des toten kvnges heimlicher

Den bate- die fursten alle geleich
Daz er in riete getrevlich

wie sie lant vn- levte bedehten

vn- vz den viern eine- kvnk mehten
D’ ritt’ sprach woelt ir mir swern
daz ir mir niemant daz lat wern
des ich willen ze tvn han

Ich gib ev morn einen kvenk san
Ditz wart gelobt vn- gesworn

Do sprach d’ ritt’ “nv kvmt morn
Zv mines h’ren grabe mit mir
vnser vier iunchern suelt auch ir
Mit ev bringe-” daz geschach

d’ ritt’ aber zv in sprach

“Precht vf den sarch vn- nempt her fuer
Mines h’ren leip an dem ich spuer
wer billich’ sitzze an siner stat”
Do daz geschach d’ ritter bat

Daz man in leinte an ein want
vnd im vf tet ietweder hant

Des kvenges leip gewuertzet was
Daz man vor gesmacke wol genas
Do d’ tote leinte an d’ want

Do hiez d’ ritt’ im sa zehant

Eine- pfeil bringe- vn- eine- bogen
“wollet ir sin vnbetrogen

Min iunch’ren so get her

vn- welh’ vnd’ evr viern ist der

D’ allernehst dem tote- schevzzet
D’ tvt ein dink des er genevzzet

an dem reiche hat er daz heil”

D’ rede wart d” elter geil

vn- rihte sich eben gen d” want

vn- schoz in durch die rehten hant
Da er so nahen in het troffen

Des begonde er zv dem riche hoffe-
// D’ and’ ze d’ selben stvnt

Trat dar vn- schoz in in den mvnt
Daz reiche begonde er gewis han
Do kom d’ dritte vn- schoz in an

In daz hertz des was er fro

vn- wolte kvnik wesen also

// D’ vierde fuer sine- vat’ trat

vn- do d’ ritt’ in schiezzen bat

Er sprach “nv en woelle d’ svzze got
Daz ich lebende od’ tot

Minem vat’ imm’ kein leit getv”
Die fuersten lieffen alle zv

vn- satzte- in in sins vater stvl

Iene mvsten suchen ein ander schul
wa-n sie des kvnges svene niht ware-
Dem sach man sie wol gelich gebaren
Ir mvt’ het vnsteten mvt

Daz v’los den svnen ere vn- gvt

// Dirre kvenk schoene edel vn- rich
Gewaltich wise gar tvgentlich

Mac vnsern h’ren wol bedevten

D’ von dreir leye levten

wart gemartert vn- wirt noch

D’ bei vns genve wonent doch
Tuden ketzzer vn- heiden

Von dem rich sint gescheiden

Die en warn nicht recht erbesuene
Swi got pei ein’ vnsteten spuene
Manig iar si hab derzogen

Vn- zue dem leib ir wol gepfloge-
Dez hat er wenig gen in Genozze-
Seit si so nahen im haben geschozze-
Ir vnstet muter ist vngelaube

Daz d’ dez riches si beraube

Daz vns cristen ist behalten

Dez frewet euch iu-gen mit den alte-
Den w’lt ir muter auch bedeutet
Die vier sun i- ir treutet

Cristen . ketzer . Juden . heyden

D’ lieb gen got ist vnderscheiden .

Die Heyden . et . c. // Die heiden schvezzen in durch di hant

Do manic bote in wart gesant
Die sie iemerlichen vienge-
Stuemelte- sleifte- vn- vf hiengen

// Die iuden schvzzen in in den mvnt
Do er in heilige lere tet kvnt

Do sprachen die alte- zv den iungen
“wol h’ slahe wir in in die zvngen
vn- ahte- alle d” rede niht”

als noch leid” etswa geschiht

Do sie vil sere auch vber in schrite-
vn- gen sine- heilige- antluetz speite-
vn- ezzich im habte- fur de- mvnt
Do wart ir schiezze- im wol kvnt

// Die ketzzer schiezzent in in sin h’tz
Swe-n der criste-heit smertz

von in wehset mangen enden

So man sie lestern vn- schenden
vnsern gelauben heimlich

Siht vn- etswe-n offenlich

// Die kriste- sein rehte erbesvene
Die reht’ gelaube von ir spvene

Hat mit reinikeit erzogen

an den ir vater nie wart betrogen
Die im vil vogern teten leit

Eya vil liebev kristenheit

Gedenke mit treuwen an sine tot
Des tot dir hat vz aller not

Geholfen vn- d’” auch dir wil geben
Sein reiche daz ist daz ewig leben

// Daz wir d’ genaden teilheftic sin
Dar zv retet vns sant augustin
“Mensch dv solt bedenken rehte

war zv vn- wie vn- w’ dich mehte
vn- war vz er dich hab gemacht

So dv daz gar wol hast bedaht

So solt dv de-n merken eben

vemb wie vil gvtes dv woellest geben
Dein auge- nasen fvezze od’ hant

So vindest dv schier gar rich pfa-t

an dir selbe- d” dv selte-

Got dankest” wer koende vergelte-
d’ sele kraft vn- wirdikeit

an die groz wund’ ist geleit

Swe-n sie von dem leibe entrinnet
Daz de-n den menschen niema- mi-net
Swie schoen wie milte wi rich er was
So wirt sin fleisch ein grevlich as

// D’ weise man arystotiles

Dise wort sprach vnder des

er scheide- mvste von disem leibe
Die ich in tevtsch auch schreibe

“In dise werlde kom ich bloz

vn- lebte mit angste die was groz
vn- scheide betrvebt nv vo- hinnen
ane witzze- an sinne- vzze- vn- innen”
// Seht als mvezze wir von hi-ne alle
Scheide- nach d’ birn valle

Got gebe daz wir gar zeitic w’den
In sine- dinst vn- vf d’ erden

vallen vf daz schone gras

Da frevde ist imm’ vn- ie was

Zv d’ frevde bringe vns sin milte
Den genaden gen vns nie bevilte
Ein mere von dem iungsten tage

So mvzzen alle svnd’ clage

Ir grozzen missetat

H’re we-n wirt vnser arme- svnd’ rat
Nv merket nach d’ heilige- sage

wie zwelf schar an de- iu-gste- tage
Fuer de- zornige- riht’ gent

In welhen engste- sie da stent
Swe-n er sine- zorn an in richet

vn- zv den svndern also sprichet
“wa ist euer silber od’ evr golt

wa sint die nv den ir wart holt

wa sint evr frevnde vnd evr abtgot
Die heizzet ev helfen vz dirre not
Get her ir svlt antwuerte geben

alle besvnd’ vemb eur leben

// Sehs werk d’ barmhertzikeit
Habt ir selte- an mich geleit

noch an die minsten min gelider
Des leit evr trost vor mir d’ nider”
So kvempt chayn mit alle- mordern
vn- mit alle- valsche- zehendenern
vn- dar nach Tudas mit alle- v’ratern
Dar nach kvenk pylat mit valsche- riht'n
Nemroch mit allen gewaltigern
abymelech mit den die gern

Sich selbe- haben vf erden ertoetet
vn- des todes sich genoetet

// Lamech mit allen ebrechern
kvemt vn- mit allen vnkevschern
ananyas mit allen gleihsnern
valschern vn- gotesgabe kavffern
Tulius mit allen meineidern

nabioch mit allen wucherern
dieben ketzzern vnd raubern
Phytonissa mit alle- zavberern

Gezabel mit alle- frauwen die gern
Ir antluetz verbent vn- ir cleider

D’ man gar vil vindet noch leider
athalia bringt ze iungste dar

Mit ir ein iemerlich schar

von allen de- weiben die ir kint
Habent ermordet seht ditz sint

Die schar den got nie reht liep wart
Die werde- geteilt de-n in drev part
Die sten zv d’ linken hant

Zv d’ rehte- die gerehte- sa zehant
Kome- sin engel vn- bringen her
Besem nagel krone vn- daz sper
Mit den er gemartert wart

So spricht er zv d” linke- part

vn- zeiget in ze den selbe- stvnden
Mit blvte bervnne- sin fvemf wunde-
“Ditz han ich durch evch erliden
welche svnde habt ir durch mich v’mide-
Get ir v'fluchte- alle von mir

In daz ewige fever daz ir

Habt v’dient mit evren svenden
Daz ich den tevfel liez enzvenden
Ewiclich vn- sin genozzen

Die von himel sint verstozzen”

So schriet die erste part “aa a”

die and’ “we we we bei d’ da”

Die dritte schriet “o 0 o

Suel wir nimm’ wesen fro

vor dine- antlvetze vil svezzer got
au we tevfel vn- ewiger tot

Daz wir evch immer mvezze- dulde-
an allen trost vo- vnsern schulden
we daz wir ie wurde- geborn

vn- ie verdiente- disen zorn

Milt’ kvnk von himelrich

Daz wir von dir so iemerlich

Sueln imm’ vn- imm’ sin gescheide-”
// So varnt Iuden vn- heiden

Mit de- zwelf schare- in die helle
Da lucifer ist ir geselle

In bitter marter ewiclich

// So sprichet vnser h’re gar mi-neclich
Zv de- gerehte- “kvemt dan mit mir
Ir gesegente- mines vat’ vn- nemt ir
Daz reiche der frevde- ewikeit

vo- d” werlde angenge ev ist bereit”
Die varent mit im ze himelrich

0,24477
0,24478
0,24479
0,24480
0,24481
0,24482
0,24483
0,24484
0,24485
0,24486
0,24487
0,24488
0,24489
0,24490
0,24491
0,24492
0,24493
0,24494
0,24495
0,24496
0,24497
0,24498
0,24499
0,24500
0,24501
0,24502
0,24503
0,24504
0,24505
0,24506
0,24507
0,24508
0,24509
0,24510
0,24511

0,24512
0,24513
0,24514
0,24515
0,24516
0,24517
0,24518
0,24519
0,24520
0,24521
0,24522
0,24523
0,24524

Da sie sint vrolich ewiclich

Dar hilfe vns h’re durch dine- tot
vn- daz d” ewige- marter not

vns mvezze vermeide- ewiclich

Dar zv v’leihe vns genediclich
Diner vil svzzen minne samen
Sprechet alle mit mir amen
Unserm h’re ist manic dinc geneme
Daz mir od’ dir w’ wid’zeme

Er nimpt von vns groz vn- cleine
Silb’ golt vn- edel gesteine

Seiden sactuch stro vn- mist
Geizborster vn- daz noch boeser ist
alte korbe vn- alte levte

D’ nieman gert vf erde- hevte

So nimpt er arm’ levte andaht

Fuer richer levte grozzen braht

// Do d” wissag Balaam

vnrehte- wek gen got nam

Da strafte in sin eselin

nv lat mich gotes esel sin

ob ich evch straffe vn- selb’ niht
Gar wise bin des vil geschiht

// alein ein stoltz nahtigal

In welden hab gar svzzen schal
Doch ist ein esel nvtzzer vil

De-n sie swer ez eben merken wil
// Man vindet wahs vnd honicseim
In disem buche sw’ die hin heim
Bringet in sins hertzen schrein
Swaz im da fuege daz neme er ein
// Honicseim bedevtet d” heilige- lere
D’ heiden sprveche hant auch ere
vn- sint mange- ende- wert

als wahs do man niht hoeniges gert
// Sw’ sich nv wol berihten kan

vz disen zwein d’ werffe hin dan
Swaz er vinde daz im niht fvege
Da mit lat evch d’ rede benvege

// auch suelt ir mir durch zvht v’gebe-
ob etslich reim niht ste gar eben
Sw’ tihte- kvenne d’ sneide si paz
Mit mine- dienst on allen haz

// wa-n schreib’ vhuerstandenheit
Hat getan mir manic leit

Swe-n sie mir nicht volge- wolten
vn- anders schreiben da-ne si solte-
// vf erden ist niht so gar volkome-

Referenzkorpus Mittelhochdeutsch v2.0 (https://linguistics.rub.de/rem)

45


https://linguistics.rub.de/rem

M334: Hugo von Trimberg: Renner (E)

Modernisierter Lesetext

0,24525
0,24526
0,24527
0,24528
0,24529
0,24530
0,24531
0,24532
0,24533
0,24534
0,24535
0,24536
0,24537
0,24538
0,24539
0,24540
0,24541
0,24542
0,24543
0,24544
0,24545
0,24546
0,24547
0,24548
0,24549
0,24550
0,24551
0,24552
0,24553
0,24554
0,24555
0,24556
0,24557
0,24558
0,24559
0,24560

Daz ez dem wandel sei benomen
Swaz ich niht gentzlich ha- gervert
Daz hat sant B’'nhart volfuert

an sine- fvemf buche- d” merkvenge
Da merke d’ alte vn- auch d’ junge .
D’ latin wol v’sten kan

waz d’ tvn sol oder lan

// Sw’ gantzer tugent lere wil suche-
D’ vrege nach sant Gregoerie- buche-
Die er geschriben hat vf Iob

da vindet er manger tugent lob

// Dise zwen vn- sant ambrosius
Sant augustin Ieronimus

vn- sant Iohan d” gueldein mvnt
Des lere auch weite- ist worde- kvnt
vn- mang’ and’ hohen lerer

waren krieche- walhe- Lamparter
Den tevtsch sprache was vnbekant
Swa ditz buch vert durch di lant

In swaben in duerge- in beire- in franken
da suln tevtsche levte danken

Miner sele mit irm gebete

Mit almusen mit anderre gvtete
Daz ich vil fremd’ lere in han

In tevtscher zvnge- kvnt getan

Die manic iare vor vn- de-noch hevr
In tevtsch’ sprache ware- tevr

// vn- swelhe levte mich veberleben
vn- frauwe- die bite ich daz sie geben
Eine- pfennink daz ein messe vo- in
Gefrv-met werde dev mir gewin

vnd allen gelevbigen selen bringe
Die gevange- lege- in pine gedrenge
Daz frvmt in selb’ swe-n si sterbent
we-n sie daz ewige lone erwerbent
Der ditz buch getihtet hat

D’ pflac d’ schul ze tuerstat

wol vierzic iar vor Babenberch

vn- Hiez huek von Trienberch

Ez wart voltihtet daz ist war

Da tusent vn- drev hvndert iar

von cristes geburt vergange- ware-
Drithalp gelich vo- de- iaren

Da die iuden in franke- wurde- geslage-
Bi d’ zit vn- bi den tagen

Da Byschof levpolt Byschof was

Ze Babenberch vn- do man las

“D’ ahte Bonifacius”

0,24573
0,24574
0,24575
0,24576
0,24577
0,24578
0,24579
0,24580
0,24581
0,24582
0,24583
0,24584
0,24585
0,24586
0,24587
0,24588
0,24589
0,24590
0,24591
0,24592
0,24593
0,24594
0,24595
0,24596
0,24597
0,24598
0,24599
0,24600
0,24601
0,24602
0,24603
0,24604
0,24605
0,24606
0,24607
0,24608
0,24609
0,24610
0,24611
0,24611a
0,24611b
0,24611c
0,24611d
0,24611e
0,24611f
0,24611g
0,24611h

an d’ bullen vnd do d’ fuhs

von Meintz byschof gerhart
Roemisch reiche het bewart

Mit hertzoge- albreht von oesterrich
von des zvkvnft iemerlich

Kvnik adolf v’los sin leben

Des ich im schulde hort geben

// als ich da vor geschriben han
Sines todes ich im vebel gan

Nv helfet mir bite- inneclich

vns’n h’ren daz er sich milticlich
veber in erbarme vn- veb’ vns alle
Die waibende gende in svende- valle
In dirre wilden werlde ellende

Da mit sei diser rede ein ende
ICh hete vor vier vn- dreizich iare-
mine- geselle- die da bi mir ware-
Gemachet ein cleinez buechlin
daz sie da bi gedehten min

Daz was “d” Samner” genant

e. da-n daz kome von min- hant
Do wart sin ein quint’n verlorn

// Die selbe verlust was mir zorn
Daz ich ez niht gar volbraht

Mit dem fleizze als ich gedaht
Swie vil sin ab’ was geschriben
Daz ist hin vn- her becliben

vil baz da-ne ich mich v’sach

Ienez levffet vor ditz re-net nach
// Sw’ ienez lese d” merke da bei
Daz ditz von ienem genome- sei
vn- daz ir beider sin sei geleich
alein ir beid’ libe sin vngelich

// Swaz ich niht wol getihtet han
Tvt daz ein wiser man hin dan
Des sol man im sagen dank

wa-n ez sprach her freidank

“vf erden ist niht so gar volkome-
Daz ez dem wandel sei benome-”
Deo gracias

Qui me scribebat sic [...][...] t'e nome- he-bat
Explicit Centilogium mg-ri
Hugonis de Trienberch cuius

ai-s requiescat in sca- pace ame-
anno do- . Mo ccco xlvijo conpletus
est iste liber pxi-a feria iijo post
Reminisc’e

